
ᓄᓇᕗᑦᒥ  ᓇᖕᒥᓂᖅᑖᐸᓪᓕᐊᓂᕐᒧᑦ 
ᑐᑭᓯᒋᐊᒃᑲᓐᓂᐅᑏᑦ  

 
 
ᐱᒋᐊᓐᖓᐅᑎᖓ 
 
ᐅᓇ ᐊᑐᐊᕐᓯᔾᔪᑦ ᐃᑲᔪᕐᓂᐅᑎᑕᐅᓇᓱᐊᖅᑐᖅ ᓇᖕᒥᓂᕐᑖᐸᓪᓕᐊᓂᕐᒧᑦ ᐱᒋᐊᓐᖓᐅᑎᒥᒃ. ᑐᑭᓯᒋᐊᒃᑲᓐᓂᐅᑎᑐᐃᓐᓇᖅ 
ᐋᖅᑭᓱᖅᑕᐅᓚᐅᖅᑐᖅ ᑲᓇᑕᐅᑉ-ᓄᓇᕗᓪᓗ ᓇᒻᒥᓂᖃᕐᓂᕐᒧᑦ ᐊᓪᓚᕝᕕᖓᓂ, ᐃᑲᔫᑕᐅᓇᓱᐊᖅᑐᓂ ᓇᒻᒥᓂᖅ 
ᑮᓇᐅᔾᔭᓴᕐᓂᐅᑉ ᐱᕙᓪᓕᐊᔾᔪᑎᖏᓐᓂᒃ ᓇᐅᒃᑰᕆᐊᒃᑲᓐᓂᕈᑎᑦᓴᓂᒃ ᖃᓄᐃᓕᐅᕐᐸᓪᓕᐊᓂᐅᒍᓐᓇᖅᑐᓂᓪᓗ 
ᑐᑭᓯᒋᐊᕈᑎᑐᐃᓐᓇᖅ. ᐊᑐᐊᒐᓕᐊᖑᓯᒪᔪᑦ ᓇᐅᒃᑰᕆᐊᒃᑲᓂᕐᓂᕐᒧᑦ ᐃᓘᓐᓇᑏᒃ ᐊᑐᖅᑕᐅᒋᐊᑐᒐᔭᓐᖏᑦᑐᑦ. 
ᓇᖕᒥᓂᖅᑖᕆᒍᒪᔭᐃᓪᓕ ᒪᓕᓪᓗᒍ ᐋᖅᑭᒋᐊᕐᓯᒪᒐᔭᕋᕕᓪᓕ ᓇᐅᒃᑯᑦ ᐃᖏᕐᕋᒍᒪᓂᕐᓂᒃ. ᐃᖅᑲᐅᒪᓪᓗᐊᑕᕆᐊᓖᓪᓕ 
ᓇᖕᒥᓂᖅᑖᐸᓪᓕᐊᑎᓪᓗᑎᑦ ᖃᐅᔨᒪᒍᑎᒋᓇᔭᕐᑕᕐᓂᒃ ᓇᖕᒥᓂᓖᑦ ᖃᓄᐃᓕᐅᕐᐸᓪᓕᐊᓂᕆᔭᖏᓐᓂᒃ-
ᐃᖅᑲᐃᔾᔪᑎᒋᓲᕆᒐᑦᑎᒍ ᐅᖃᐅᓯᖅᑕᖅ-ᖃᐅᔨᒪᓂᖅ ᓴᓐᖏᓂᐅᕗᖅ. ᓈᓴᖅᑕᐅᓯᒪᓂᖏᑦ ᖃᐅᔨᓴᖅᑕᐅᓂᒃᑯᑦ 
ᐃᓅᓯᐅᔪᖅ ᓄᓇᓕᓐᓂ ᑎᑭᐅᑎᒍᒪᔭᑎᑦ; ᓇᐅᒃᑯᑦ ᓂᐅᕐᕈᑎᖃᖃᑦᑕᕐᓂᒃᑯᑦ ᑲᔪᓯᑦᓯᐊᕈᓐᓇᓂᕐᐸᐅᓇᔭᕐᒪᖔᕐᐱᑦ 
ᓄᓇᕕᑦ ᖃᓂᒋᔮᓂ ᓇᖕᒥᓂᕆᔭᕐᓄᓪᓗ; ᐱᔪᒐᕆᔭᐅᓂᕐᓴᐅᒐᓱᐊᖃᑎᑎᑦ ᖃᓄᐃᓕᐅᕐᐸᑦ? ᐊᓯᖏᓪᓗ, 
ᐱᔪᓐᓇᐅᑎᒋᓇᔭᕐᐸᑎᑦ ᑲᔪᓯᑦᓯᐊᕐᓂᖓᓄᑦ ᓇᖕᒥᓂᖁᑎᕕᑦ. ᐊᒥᓱᒻᒪᕆᐊᓘᕗᑦ ᖃᐅᔨᒋᐊᕐᕕᒋᔪᓐᓇᖅᑕᑎᑦ 
ᖃᓄᑐᐃᓐᓇᑦᓯᐊᖅ - ᐅᖃᓕᒫᖃᑦᑕᓂᒃᑯᑦ ᑖᑦᓱᒧᓐᖓᖓᔪᓂᒃ, ᖃᕆᓴᐅᔭᒃᑯᑦ, ᐅᖃᖃᑎᖃᖃᑦᑕᕐᓂᖅ ᑭᒃᑯᑐᐃᓐᓇᕐᓂᒃ, 
ᐅᖃᖃᑎᖃᖃᑦᑕᕐᓂᖅ ᑮᓇᐅᔾᔭᕈᑎᒋᓇᔭᖅᑑᔮᖅᑕᕐᓂᒃ, ‘ᖃᐅᔨᓴᓐᖏᑦᑐᓘᔭᕐᓂᖅ’ ᓄᓇᓐᓂ, ᖃᐅᔨᒪᑎᓪᓗᒋᓪᓗ 
ᑲᓇᑕᒥ-ᓄᓇᕗᒻᒥᓗ ᓇᖕᒥᓂᓖᑦ ᐱᔨᑦᓯᕐᑕᐅᕕᖓᑕ ᐊᓪᓚᕝᕕᖓᓂ. 
 
ᐱᒋᐊᓚᐅᓐᖏᓂᕐᓂ 
 
ᐱᒋᐊᓚᐅᓐᖏᓂᕐᓂ ᐃᓱᒪᑦᓴᕐᓯᐅᖅᑳᕈᕕᑦ ᐱᐅᓂᕐᐸᐅᕗᖅ ᓲᕐᓗ ᐅᑯᓂᖓ:  
 

 ᓇᖕᒥᓂᑖᓂᕐᒦᒃ ᐱᑐᐃᓐᓇᕆᐊᖃᓕᖅᑭᑦ?  
 ᓇᖕᒥᓂᖃᕐᓂᕐᒨᑦ ᐃᓕᓐᓂᐊᕐᓂᖃᓚᐅᕐᓯᒪᕕᑦ? 
 ᐱᑐᐃᓐᓇᕆᐊᖃᓕᖅᑮᑦ ᖃᖓᑐᐃᓐᓇᓕᒫᖅ ᐊᑐᐃᓐᓇᐅᒐᔭᕆᐊᖅ, ᑮᓇᐅᔭᑎᒍᑦ, ᐱᓇᓱᐊᒡᒐᓂᒃᑯᓪᓗ ᓇᖕᒥᓃᑦ 
ᑲᔪᓯᑦᓯᐊᖁᓪᓗᒍ? 

 ᓇᖕᒥᓂᖁᑎᒋᔭᐅᔪᑦ ᑮᓇᐅᔭᓕᐅᒡᒐᐃᓐᓇᕋᔪᑉᐳᑦ ᐱᒋᐊᓕᕋᑖᖅᑐᑎᒃ. ᐊᓐᓇᐅᒪᒍᓐᓇᕋᔭᖅᑮᑦ 
ᑮᓇᐅᔾᔭᓴᓐᖏᓪᓗᑎᑦ ᐊᑯᓂᒐᓛᒃ ᐅᕝᕙᓘᓐᓃᑦ ᓇᐅᒃᑰᕆᐊᒃᑲᓂᕐᕕᖃᖅᑭᑦ? 

 ᓱᖅᑯᐃᒪᓕᖅᑮᑦ ᓇᒦᒐᔭᕆᐊᖅ, ᓱᓇᒃᑯᑖᑎᑦ ᑐᑭᓯᒋᐊᒃᑲᓂᐅᑎᑦᓴᑎᓪᓗ ᐊᑐᐃᓐᓇᐅᕚᑦ 
ᐱᑐᐃᓐᓇᕆᐊᖃᖅᑭᒋᓪᓗ? 

 
 
ᖃᓄᐃᓕᐅᕆᐊᓐᖓᕋᔭᖅᑯᖓᓕ? 
 
ᖃᐅᔨᒋᐊᕐᕕᒋᒋᐊᓐᖓᐅᑎᒻᒪᕆᒋᐊᓖᑦ - ᐸᕐᓇᒋᐊᓚᐅᓐᖏᓂᕐᓂ ᓇᖕᒥᓂᖃᕐᓂᕐᒧᑦ - ᓄᓇᑦᓯᓐᓂ ᐱᕙᓪᓕᐊᔪᓕᕆᔨ. 
ᐱᕙᓪᓕᐊᔪᓕᕆᔨᖁᑎᓯ ᓇᑭᑦ ᑐᑭᓯᒋᐊᒃᑲᓂᕈᓐᓇᕐᒪᖔᕐᐱᑦ ᖃᐅᔨᒃᑲᕋᔭᕐᑖᑎᑦ ᓄᓇᑦᓯᓐᓂ ᑮᓇᐅᔭᓕᕆᓂᕐᒥᓪᓗ. 
ᐃᖅᑲᓇᐃᔮᕆᒻᒪᒍ ᐃᓕᓐᓂᒃ ᑕᓯᐅᕐᓯᒍᓐᓇᓂᕐᒥᒃ ᓇᖕᒥᓂᖅᑖᕆᐊᓐᖓᕋᓱᐊᖅᑎᓪᓗᑎᑦ ᐸᕐᓇᐅᑎᒋᐊᓐᖓᕐᓄᑦ 
ᐅᖃᐅᔾᔪᐃᓂᕐᒧᑦ ᐃᑲᔪᕋᓱᐊᕐᓂᒧᓪᓗ. ᖃᐅᔨᒋᐊᒃᑲᓂᕐᕕᑦᓴᖅ ᓄᓇᑦᓯᓐᓂ ᒐᕙᒪᖏᑦ ᑭᓇᒥᒃ 
ᐱᕙᓪᓕᐊᔪᓕᕆᔨᖃᕐᒪᖔᑦᓯ ᖃᐅᔨᒃᑲᖅᑕᐅᓇᔭᖅᑐᑎᑦ.  

ᓇᖕᒥᓂᖅᑖᐸᓪᓕᐊᒐᓱᐊᓕᕈᑦᓯ ᓇᓕᐊᓐᓂᑐᐃᓐᓇᖅ, ᖃᐅᔨᒋᐊᕈᒪᒐᔭᖅᑐᑦᓴᐅᔪᑎᑦ ᖃᓂᒋᔭᕐᓂ ᑐᑭᓯᒋᐊᕐᕕᑦᑕᖃᕐᓂᕐᐸᑦ 
ᓄᓇᕗᑦᒥ ᓇᖕᒥᓂᓕᓐᓄᑦ ᐃᑲᔪᖅᑎᒥᒃ ᑲᑐᔾᔨᖃᑎᒌᓂᓪᓘᓐᓃᑦ ᓇᖕᒥᓂᓕᓐᓄᑦ (ᓲᕐᓗ: ᓄᓇᕗᑦ ᐳᓚᕋᖅᑐᓕᕆᔨᖏᑦ). 
ᑐᑭᓯᒋᐊᒃᑲᓂᕐᕕᑦᓴᖅ ᓇᖕᒥᓂᓖᑦ ᒥᑦᓵᓄᑦ ᓲᕐᓗ ᓄᓇᖃᖅᑳᖅᑐᒥᓃᑦ ᑎᑎᖅᑐᒐᖅᑏᑦ ᓴᓇᓐᖑᐊᑏᓪᓗ 
ᑲᑐᔾᔨᖃᑎᒌᖏᓐᓂ, ᐅᔭᕋᓐᓂᐊᓂᕐᒧᑦ, ᐳᓚᕋᖅᑐᓕᕆᓂᕐᒧᑦ, ᐃᖃᓗᓕᕆᕝᕕᑦ, ᐊᓯᖏᓪᓗ ᑭᓱᑐᐃᓐᓇᐃᑦ, 
ᑐᑭᓯᒋᐊᕐᕕᑦᓴᖅ ᑲᓇᑕᒥ-ᓄᓇᕗᑦᒥᓗ ᓇᖕᒥᓂᓖᑦ ᐱᔨᑦᓯᖅᑕᐅᕕᖓᑕ ᐊᓪᓚᕝᕕᖓᓄᑦ.  
 
ᖁᓛᓂ ᑎᑎᕋᕐᓯᒪᔪᑦ ᐱᔭᕇᕈᕕᒋᑦ, ᒪᓕᒐᖅᑎᒍᑦ ᖃᓄᐃᓕᖓᔪᒥᒃ ᓴᖅᑮᒍᒪᓇᔭᕐᒪᖔᕐᐱᑦ. ᓯᑕᒪᐅᓕᖅᑲᖓᔪᑦ 
ᒪᓕᒐᖅᑎᒍᑦ ᓇᓖᕌᕐᕕᑦᓴᓪᓗᐊᑕᐅᔪᑦ ᓇᖕᒥᓂᓕᖕᓄᑦ: 

 
 ᐃᓄᑑᓗᓂ ᓇᖕᒥᓂᖃᕐᓂᖅ - ᑖᓐᓇ ᑐᑭᓕᒃ ᐃᓄᑑᔾᔨᓂᐊᕐᓗᑎᑦ ᑲᒪᔨᐅᓂᐊᖅᑐᑎᑦ ᓇᖕᒥᓂᕐᓗ ᓇᖕᒥᓂᕆᔭᐃᑦ 
ᐊᕝᕗᑎᓯᒪᒍᓐᓇᓐᖕᑕᐃᑦ. ᑮᓇᐅᔭᓕᐊᓕᒫᑦ ᓇᖕᒥᓂᕐᓄᑦ ᑮᓇᐅᔭᓕᐊᕆᔭᑎᑦ ᐃᓱᒪᓕᐅᕈᑎᒋᒋᐊᓖᓪᓗ 
ᐃᓘᓐᓇᑎᑦ ᐃᓱᒪᓕᐅᕈᑎᒋᔭᑐᐊᕆᖃᑦᑕᖅᑐᒋᑦ ᑕᒪᓐᓇᓗ ᐊᑭᑐᓗᐊᕌᓗᒐᓂ ᐊᑐᐃᓐᓇᕈᕐᓴᕆᐊᖓ ᐊᓯᖏᑦ 
ᑕᐅᑐᓪᓗᒋᑦ ᓇᖕᒥᓂᖃᕈᓰᑦ. ᑭᓯᐊᓂᓕ ᐊᑲᐅᓐᖏᓂᖓ ᓇᖕᒥᓂᖁᑎᒋᔭᐃᑦ ᐊᑭᓖᑎᑕᐅᒋᐊᖃᓕᕐᓂᕐᐸᑦ 
ᓲᖅᑕᐅᓂᕐᐸᑦ, ᐃᓕᓐᓂᒃ ᐊᑭᓖᑎᑦᓯᓂᐊᕐᒪᑦ ᐊᑭᓖᒋᐊᖃᓕᕐᓗᑎᓪᓗ. ᓱᓕ, ᐊᑭᓕᕆᐊᓕᓕᒫᑦ 
ᐃᖅᑲᓇᐃᔮᖑᒋᐊᓕᓕᒫᓪᓗ ᑲᒪᒋᔭᐃᓐᓇᕆᒋᐊᖃᕐᐸᑎᑦ, ᑮᓇᐅᔾᔭᑦᓵᓕᒫᑎᓪᓗ ᐅᑎᖅᑐᑦᓴᔭᓄᑦ 
ᑎᑎᕋᖅᑕᐅᔭᕆᐊᖃᕋᔭᕐᐳᑦ.  

 
 ᑲᑐᔾᔨᖃᑎᖃᕐᓗᓂ - ᑖᑦᓱᒧᖓᓕ ᒪᕐᕈᐃᓇᐅᓐᖏᑦᑑᒃ ᓇᖕᒥᓂᖅᑖᕋᔭᕐᒪᑎᒃ ᑲᑐᔾᔨᓗᑎᒃ. 
ᐊᔾᔨᓴᐃᓐᓇᑲᓴᑦᓯᐊᖓ ᐃᓄᑑᓗᓂ ᓇᖕᒥᓂᖅᑖᕐᓂᐅᑉ, ᑭᓯᐊᓂᓕ, ᐃᓅᑑᔾᔨᔾᔮᖏᑦᑐᖅ ᑲᒪᒋᔭᑦᓴᓂᒃ, 
ᑲᑐᔾᔨᓂᐅᒻᒪᑦ ᓇᖕᒥᓂᕐᒥᒃ. ᐊᖏᖃᑎᒌᒍᑎᓕᐅᕐᓯᒪᔭᕆᐊᖃᒻᒪᕆᑦᑐᖅ ᑎᑎᕋᕐᓯᒪᔪᒃᑯᑦ ᑲᑐᔾᔨᖃᑎᒋᔭᐃᑦ 
ᑭᓱᓂᒃ ᑲᒪᒋᔭᑦᓴᖃᕐᓂᐊᕐᒪᖔᖅ ᐊᖏᕈᑎᒋᓯᒪᔭᖏᓐᓂᓪᓗ. 

 
 ᑯᐊᐳᕇᓴᓐ - ᑖᓐᓇ ᓇᖕᒥᓂᕆᔭᐅᒍᓐᓇᖅᑐᖅ ᐊᒥᓱᑦ ᑲᑐᔾᔨᓗᑎᒃ (ᒥᑦᓯᑎᓐᓅᕈᓐᓇᖏᑦᑐᖅ ᑕᓪᓕᒪᑦ) 
ᓴᖅᑮᓂᐊᕈᑎᒃ ᓇᖕᒥᓂᕐᒥᒃ ᐊᑑᑎᖃᕋᔭᑐᐊᕐᐸᑦ ᐱᑕᖃᕆᐊᖃᓪᓚᕆᑐᐊᕐᐸᓪᓗ. ᐊᐅᓚᑕᐅᓲᖑᓪᓗᓂ 
ᐃᓱᒪᕐᓲᑕᐅᔪᓐᓇᕐᓗᓂ ᒪᕉᓐᓄᑦ ᐊᐅᓚᑦᓯᔨᐅᔫᓐᓄᑦ ᑎᒥᐅᔫᓐᓄᑦ, ᑲᑎᒪᔨᓄᑦ, ᐃᓚᒋᔭᐅᔾᔪᑎᓖᓪᓗ 
ᑲᑎᒪᕐᔪᐊᑎᓪᓗᒋᑦ. ᑲᔪᓯᒋᐊᕈᑎᖏᑕ ᐊᑭᖏᑦ ᐃᓚᒋᔭᐅᔾᔪᑎᑖᕈᑎᓄᑦ ᐱᖁᑎᖃᖃᑕᐅᓂᕐᒧᑦ 
ᐊᑭᓕᐅᑎᒥᓂᐅᒐᔪᑦᑐᑦ ᐊᑐᓂᓪᓗ ᐃᓚᒋᔭᐅᔾᔪᑎᓖᑦ ᐊᑭᓕᕆᐊᓕᖏᑦ ᖃᐅᔨᓇᕋᔭᖅᑐᑦ ᐃᓚᒋᔭᐅᔾᔪᑎᒥᓄᑦ 
ᖃᓄᑎᒋ ᑎᒍᓯᓯᒪᓂᖓ ᒪᓕᓪᓗᒍ. ᐱᖓᓲᓕᖅᑲᖓᔪᑦ ᑯᐊᐴᕇᓴᐅᓂᖅ: ᐃᖅᑲᓇᐃᔭᖅᑏᑦ, ᐋᖅᑭᑦᓱᐃᔩᑦ, 
ᓂᐅᕕᖅᑏᓪᓗ.  

 
 ᐱᖁᔭᑎᒍᑦ ᐃᓕᓴᕆᔭᐅᓯᒪᔪᑦ ᑎᑎᕋᖅᑕᐅᓯᒪᖃᑕᐅᔪᑦ - ᐱᖁᔭᑎᒍᑦ ᐃᓕᓴᕆᔭᐅᒪᔪᑦ ᐱᒋᐊᓐᖓᐅᑎᖏᑦ 
ᐊᑭᑐᓂᕐᓴᒻᒪᕆᐊᓘᓲᖑᕗᑦ, ᑎᑎᖅᑲᓕᕆᐊᑦᓴᓕᒻᒪᕆᐊᓘᓪᓘᓂᓗ ᐊᒻᒪᓗ ᐃᖅᑲᓇᐃᔭᖅᑐᑦᓴᓂᓪᓗ 
ᕿᓂᕆᐊᖃᒻᒪᕆᓲᖑᓪᓗᓂ, ᐊᑐᕐᓂᖃᒻᒪᕆᓐᓂᕐᓴᐅᔫᒐᓗᐊᓪᓕ ᐃᓕᓴᕆᔭᐅᒪᔪᑦ ᐱᖁᔭᑎᒍᑦ. ᐃᓕᓴᕆᔭᐅᒪᔪᒥᒃ 
ᐱᖁᔭᑎᒍᑦ, ᓇᖕᒥᓂᕆᔭᐃᑦ ᑲᑎᓐᖓᔭᐅᒐᔭᓐᖏᓚᖅ ᒪᓕᒐᑎᒎᖓᓂᖓᓂᒃ, ᐃᓱᓕᑦᑕᕐᕕᖃᕋᔭᕐᒪᑕ 
ᐊᑭᓕᖅᓱᕆᐊᓕᖏᑦ ᐃᓚᒋᔭᐅᔾᔪᑎᓖᑦ ᓇᖕᒥᓂᖃᖃᑕᐅᔪᓪᓗ. ᐊᑭᓕᑦᓴᓕᕆᔩᑦ ᐊᑭᓖᑎᑦᓯᔪᓐᓇᓐᖏᓚᑦ 
ᓇᖕᒥᓂᖃᖃᑕᐅᔪᓂᒃ ᑭᓯᐊᓂᓕ ᑲᑎᒪᔩᑦ ᐊᑭᓖᔭᕆᐊᖃᖅᑎᑕᐅᓯᓲᖑᒋᕗᑦ. ᐃᑲᔪᕐᓂᖃᕐᒥᔪᖅ 
ᑖᒃᓰᔭᓐᖏᓂᕐᓴᐅᓲᖑᒻᒪᑕ ᐃᓕᓴᕆᔭᐅᒪᔪᑦ ᐱᖁᔭᑎᒍᑦ. ᐊᖏᓂᕐᐸᐅᓪᓗᓂᓕ ᐊᑑᑎᓂᕆᓲᖓ ᐃᓕᓴᕆᔭᐅᒪᔪᑦ 
ᐱᖁᔭᑎᒍᑦ ᓇᖕᒥᓂᕆᔭᐅᔪᑦ ᐊᑭᑐᔪᓂᒃ ᓂᐅᕕᕈᓐᓇᓲᖑᒻᒪᑕ ᓴᖅᑮᓪᓗᑎᒃ ᐊᓯᖏᑦ ᓇᖕᒥᓂᕆᔭᑦ 
ᑕᐃᒪᐃᒍᓐᓇᑎᓐᓇᒋᑦ. 

ᖃᓄᐃᓕᖓᔪᒥᒃ ᓇᖕᒥᓂᖅᑖᕈᒪᓃᑦ ᐋᖅᑭᓱᕐᓯᒪᓂᖓ, ᐅᑯᓂᖓ ᐊᒃᑐᐊᓂᖃᑐᐃᓐᓇᕆᐊᖃᕐᐳᖅ: 
 

 ᐃᓕᓐᓂᒃ ᐊᑭᓖᒋᐊᖃᕐᓂᖅ - ᖃᓄᑎᒋ ᐊᑭᓕᑦᓴᖃᕈᒪᕕᑦ ᓇᖕᒥᓂᕆᔭᐃᑦ ᐊᑲᐅᓐᖏᓪᐅᕈᑎᖃᓕᕐᓂᕐᐸᒃ;  
 ᑖᒃᓰᔭᕐᓂᖅ - ᑕᑕᑎᕆᐊᓖᑦ ᐊᑐᓂᑦ ᐊᔾᔨᒌᓐᖏᑦᑐᓂᒃ ᖁᕝᕙᓯᓐᓂᓕᕇᓂᒃ ᑖᒃᓰᔭᐅᑎᖃᕈᓐᓇᕐᐳᖅ; 
 ᖃᐅᔨᒪᓃᑦ - ᑐᑭᓯᐅᒪᑦᓯᐊᕋᓗᐊᕐᐲᑦ ᖃᓄᐃᓕᐅᕆᐊᖃᕆᐊᑦᓴᖅ ᓇᖕᒥᓂᖅᑖᐸᓪᓕᐊᓂᕐᒥᒃ ᐃᖕᒥᓂᒃ 
ᑲᒪᒋᓂᐊᕐᓗᒍ ᐅᕝᕙᓘᓐᓃᑦ ᐃᑲᔪᖅᑕᐅᒋᐊᖃᕐᓱᕆᕕᑦ ᖃᐅᔨᒪᔪᒻᒪᕆᓐᓂᒃ.  

 
ᐃᓱᒪᓕᐅᕈᑎᒋᓯᒪᓕᕈᕕᐅᒃ ᓇᓕᐊᓐᓂᒃ ᓇᖕᒥᓂᖅᑖᕈᒪᒋᐊᖅ, ᖃᐅᔨᓴᖅᑳᕆᐊᖃᕐᐳᑎᑦ ᓇᖕᒥᓂᓖᑦ 
ᐃᑲᔪᖅᑕᐅᕕᖓᓐᓄᑦ ᓇᓕᐊᓐᓂᒃ ᐱᒍᒪᔭᕕᑦ ᐃᑲᔪᖅᑕᐅᔾᔪᑕᐅᖃᑦᑕᖅᑐᒥᒃ. ᖃᐅᔨᓇᓱᐊᕐᓂᖅ 
ᐊᑐᖅᑕᐅᒋᐊᖃᖃᑦᑕᕐᐳᖅ ᓇᓗᓇᐃᕐᓯᔪᓐᓇᖁᓪᓗᑎᑦ ᐅᐹᕆᔪᒪᔭᕐᓂᒃ ᖃᓄᑎᒋᓗ ᐱᔭᐅᔪᒪᓂᖓᓂᒃ 
ᓇᖕᒥᓂᖅᑖᕆᓂᐊᖅᑕᐃᑦ, ᐊᓯᖏᓐᓄᓪᓗ ᓇᒥᓗ ᓇᖕᒥᓂᖅᑖᕈᕕᑦ ᐊᑲᐅᓂᕐᐸᐅᒐᔭᕐᒪᖔᖅ.  
 
ᑕᐃᒪᐃᒻᒪᑦ, ᖃᐅᔨᒪᓕᕋᒪ ᓇᖕᒥᓂᖅᑖᕆᔪᒪᔭᕐᓂᒃ, ᖃᓄᐃᓕᐅᕆᐊᖃᓕᖅᑯᖓᓕ? 
 
ᐃᓱᒪᐃᑦ ᐋᖅᑭᑦᓯᒪᓕᕐᐸᑦ ᐊᑐᓪᓗᐊᑕᕆᐊᖃᕋᔭᖅᑕᑎᑦ ᓇᖕᒥᓂᖅᑖᕆᔭᕐᓄᑦ ᑭᓲᓂᖏᓐᓂᒃ, 
ᐋᖅᑭᑦᓱᐃᒋᐊᖃᕋᔭᓕᖅᑯᑎᑦ ᓇᖕᒥᓂᖃᖅᑎᐅᑉ ᐸᕐᓇᐅᑎᖏᓐᓂᒃ ᐃᓱᒪᒋᔭᑎᑦ ᓴᕝᕙᕐᓗᒋᑦ, 
ᖃᓄᐃᓕᐅᕈᒪᓂᕆᓇᔭᖅᑕᑎᓪᓗ, ᑐᑭᓯᒋᐊᕐᕕᓴᐃᓪᓗ, ᑮᓇᐅᔭᓕᕆᓂᕐᓗ. ᓇᖕᒥᓂᖃᕐᓂᕐᒧᑦ ᐸᕐᓇᐅᑎ 
ᐊᑐᖅᑕᐅᓪᓚᕆᒋᐊᖃᕐᐳᖅ, ᓯᕗᓪᓕᕐᐸᐅᒻᒪᕆᓪᓗᓂ ᐊᖏᓂᕐᐸᐅᓗᓂᓗ, ᐃᓱᒪᒋᔭᐃᑦ ᐊᔪᕐᓇᔾᔮᖏᒃᑲᓗᐊᕐᒪᖔᖅ 
ᖃᐅᔨᓴᕐᓂᐅᒻᒪᑦ. ᑮᓇᐅᔭᓕᐅᕈᑎᒋᒃᑲᓐᓂᕈᓐᓇᖅᑕᑎᑦ ᖃᐅᔨᓇᔭᕐᒪᑕ ᓇᖕᒥᓂᖅᑖᕐᓂᕐᒥᒃ ᐊᑦᓱᕈᐊᖃᕆᐊᑦᓴᕕᑦ ᖃᓄᕐᓗ 
ᑮᓇᐅᔭᖅᑖᑎᑦ ᑖᒃᑯᓇᓐᖓᑦ ᐊᑐᖃᑦᑕᕋᔭᕐᒪᖔᕐᐱᒋᑦ, ᓱᓕ ᐃᕝᕕᑦ ᖃᐅᔨᒪᔭᕆᐊᓕᖏᓐᓂᒃ 
ᑐᑭᓯᒋᐊᒃᑲᓐᓂᕈᑎᒋᓇᔭᕐᒥᔭᐃᑦ ᐋᖅᑭᑦᓱᓕᕈᕕᐅᒃ ᓇᖕᒥᓂᖅᑖᕆᔭᐃᑦ. ᓇᖕᒥᓂᑖᕋᓱᐊᕐᓂᕐᒧᑦ ᐸᕐᓇᐅᑎᓂ 
ᑎᑎᕋᕐᓯᒪᖃᓯᐅᑎᒐᔪᑦᑐᑦ ᐅᑯᐊᖑᕗᑦ:  
 

 ᓯᕗᓕᕐᓂᕐᓄᑦ ᐅᓂᒃᑳᕐᓯᒪᒐᓛᑦᑐᖅ - ᓇᖕᒥᓂᕆᔭᕕᓪᓗ ᓇᓗᓇᐃᔭᕐᓯᒪᓂ 
 ᐊᑭᒋᒐᔭᓐᖑᐊᖅᑕᖏᑕ ᐊᒻᒪᓗ ᑮᓇᐅᔭᖅᑖᖅᑎᑕᐅᔾᔪᑎᐅᓇᔭᖅᑐᑦ ᒥᑦᓴᐅᓴᑦᓯᒪᓂᖏᑦ 
 ᓂᐅᕕᐊᑦᓴᖅ/ᐱᔨᑦᓯᕋᐅᑦ 
 ᐱᔪᒐᕐᓴᐅᔾᔨᓂᖅ ᓂᐅᕐᕈᑎᖃᕈᒪᓂᕐᒧᑦ 
 ᐊᐅᓚᓂᖓᑕ ᐋᖅᑭᑦᓯᒪᐅᑎᖏᑦ 
 ᐊᐅᓚᑦᓯᔨ 
 ᐃᖅᑲᓇᐃᔭᖅᑏᑦ, ᐃᓕᓐᓂᐊᖅᑐᑦ ᐅᕝᕙᓘᓐᓃᑦ ᐊᔪᓐᖏᒻᒪᖔᖅ ᖃᐅᔨᓇᓱᐊᕐᓂᖅ  
 ᖃᐅᔨᒪᔨᑕᑦ 
 ᑮᓇᐅᔭᑦ ᐊᐅᓚᓂᕆᓇᔭᖅᑕᖏᓐᓂᒃ ᓇᓚᐅᑦᓵᕐᓂᖅ 
 ᐊᓯᖏᑦ ᑐᑭᓯᒋᐊᕈᑎᑦᓴᑦ 

 
ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᓇᖕᒥᓂᓖᑦ ᐸᕐᓇᐅᑎᖏᑕ ᒥᑦᓵᓄᑦ ᐊᒻᒪᓗ ᖃᓄᐃᓕᖓᓲᖑᒻᒪᖔᑕ ᐸᕐᓇᐅᑏᑦ, 
ᖃᐅᔨᒋᐊᕐᕕᒋᔪᓐᓇᖅᑕᑎᑦ ᑲᓇᑕᒥ-ᓄᓇᕗᑦᒥᓗ ᓇᖕᒥᓂᓖᑦ ᐱᔨᑦᓯᕐᑕᐅᕕᖓᓂ ᐸᐃᑉᐹᖁᑎᐅᑉ ᐸᕐᓇᐅᑎᖏᑕ 
ᐊᑐᐊᒐᖏᑦ ᐅᕝᕙᓘᓐᓃᑦ ᐊᑐᕐᓗᒍ ᑲᑐᔾᔨᖃᑎᒌᑦᑐᑦ ᓇᖕᒥᓂᓖᑦ ᐸᕐᓇᐅᑎᖏᑦ ᖃᕆᓴᐅᔭᒃᑯᑦ ᐱᔭᑦᓴᐅᔪᑦ ᐅᕙᓐᖓᑦ 
http://www.cbsc.org/ibp/.  
 
ᐃᓱᒪᒐ ᐋᖅᑭᑦᓯᒪᓕᖅᑑᒐᓗᐊᖅ ᓇᑭᓪᓕ ᑕᐃᒪ ᑮᓇᐅᔭᖅᑖᓂᐊᕐᐳᖓ?  
 
ᓇᖕᒥᓂᖅᑖᕈᒪᔪᓄᑦ ᑐᑦᓯᕌᑦᓴᖅᑕᖃᐅᕐᐳᖅ ᓄᓇᕗᑦᒥ. ᐃᖅᑲᐅᒪᒋᐊᖃᖅᑐᑎᑦ ᑲᑐᔾᔨᖃᑎᒌᑦ ᑕᐅᑐᓐᓂᕐᓴᐅᓲᖑᒋᐊᖏᑦ 
ᑭᓱᓂᒃ ᐱᖁᑎᖃᕐᒪᖔᕐᐱᑦ (ᑮᓇᐅᔭᓂᒃ ᐱᖁᑎᓂᓪᓗ), ᐊᑐᖅᑐᐊᒐᑦ ᑮᓇᐅᔭᑦ ᐊᒻᒪᓗ ᑐᓂᕐᕈᑏᑦ ᐃᑲᔫᓯᐊᕈᑏᓪᓗ 
ᑮᓇᐅᔭᑦ (ᑮᓇᐅᔭᑦ ᑐᓂᔭᐅᑐᐃᓐᓇᓲᑦ) 

1. ᓄᓇᖃᖅᑳᖅᑐᒥᓃᑦ ᓇᖕᒥᓂᓖᑦ ᑲᓇᑕᒥ (ABC) – ABC ᐃᑲᔪᕐᓱᐃᖃᑦᑕᓲᖑᕗᖅ ᓄᓇᖃᖅᑳᖅᑐᒥᓂᕐᓂᒃ 
ᓇᖕᒥᓂᖅ ᑮᓇᐅᔾᔭᓴᕐᕕᖃᕋᓱᐊᖅᑐᓂᒃ ᓇᖕᒥᓂᖅᑖᕈᒪᔪᓂᒃ ᓇᖕᒥᓂᖁᑎᒥᓂᓪᓘᓐᓃᑦ 
ᐱᐅᓯᒋᐊᒃᑲᓂᖅᑎᑦᓯᒍᒪᔪᓂᒃ ᐊᑐᐃᓐᓇᐅᑎᑦᓯᓪᓗᑎᒃ ᑮᓇᐅᔭᑎᒍᑦ ᑐᑭᓯᒋᐊᒃᑲᓂᕐᕕᓴᓂᓪᓘᓐᓃᑦ 
ᐃᑲᔪᖅᑕᐅᔾᔪᑎᒋᒐᔭᖅᑕᖏᓐᓂᒃ ᐊᐅᓚᑦᓯᔨᐅᓂᕐᒥᓄᑦ. ABC ᓯᑕᒪᐅᓕᖅᑲᖓᔪᓂᒃ ᑲᒪᒋᔭᖃᓪᓗᐊᕐᐳᖅ: 
ᐳᓚᕋᖅᑐᓕᕆᓂᖅ, ᖃᕆᓴᐅᔭᐃᑦ ᐊᑐᖅᑕᐅᖃᑦᑕᕐᓂᖏᑦ ᐊᒻᒪᓗ ᐊᑲᐅᓯᕙᓪᓕᕈᑎᑦᓴᓂᒃ (ᓄᑖᓂᒃ 
ᓴᖅᑭᑎᑦᓯᓂᖅ ᐱᕙᓪᓕᕈᑕᐅᓂᐊᖅᑐᓄᑦ), ᓂᐅᕐᕈᑎᖃᖃᑦᑕᖅᑐᓄᑦ ᓯᐊᒻᒪᖅᑎᑦᓯᔾᔪᑕᐅᒃᑲᓐᓂᕈᓐᓇᖅᑐᑦ 
ᑐᓴᐅᒪᔭᐅᓂᖓᓂᒃ ᓯᓚᖅᑲᑎᒥᓄᑦ ᓄᓇᐅᓪᓘᓐᓃᑦ ᐊᓯᐊᓄᑦ ᐱᔪᓐᓇᐅᑎᖃᕆᐊᓕᓐᓄᑦ, ᒪᒃᑯᑐᓪᓗ 
ᑮᓇᐅᔭᓕᐅᕐᐸᓪᓕᐊᓂᖏᓐᓄᑦ. ᐃᑲᔪᖅᓱᕈᓐᓇᓲᑦ ᑮᓇᐅᔭᓂᒃ ᑐᑦᓯᕌᑦᓴᐅᔪᓂᒃ ᐊᑐᖅᑐᐊᕈᑎᒃᑯᓘᓐᓃᑦ, ᐊᒻᒪᓗ 
ᓱᓕ, ᓇᖕᒥᓂᖏᓐᓄᑦ ᐃᑲᔪᖅᓱᖅᑕᐅᒍᓐᓇᓲᖑᒻᒥᔪᑦ ᓲᕐᓗ ᐃᓕᓐᓂᐊᑎᑦᓯᒋᐊᒃᑲᓂᕐᓂᒃᑯᑦ, ᓱᓇᒃᑯᑖᒃᑯᑦ, 
ᓂᐅᕐᕈᑎᖃᕐᓂᕐᒧᑦ ᐊᒻᒪᓗ ᓇᖕᒥᓂᓖᑦ ᐸᕐᓇᐅᑎᖏᑕ ᐱᕙᓪᓕᐊᒍᑎᑦᓴᖏᓐᓂᒃ. 

 
2. ᐊᑐᖅᑐᐊᕐᕕᒃ ᑯᐊᐳᕇᓴᓐ (AC) - ᐊᑐᖅᑐᐊᕐᕕᒃ ᑯᐊᐳᕇᓴᓐ ᑮᓇᐅᔭᒃᑯᑦ ᐱᕈᕐᐸᓪᓕᐅᑎᑦᓯᓂᖅ 

ᐊᑐᖅᑐᐊᕐᕕᐅᓪᓗᓂ ᓴᖅᑭᖅᑕᐅᓯᒪᔪᖅ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᓄᓇᕗᑦᒥ ᑮᓇᐅᔭᓂᒃ 
ᑎᒍᒥᐊᖅᑎᓂᒃ ᐃᑲᔫᑕᐅᑎᑕᐅᓇᓱᐊᖅᑐᑎᒃ ᖁᓚᕐᓇᖏᑦᑐᒃᑯᑦ ᐃᓄᐃᑦ ᑮᓇᐅᔭᓕᐅᕋᓱᐊᕈᑎᑦᓴᖓ 
ᐱᕈᕐᐸᓪᓕᐊᒍᑎᑦᓴᕆᓪᓗᒍ. ᑯᐊᐳᕇᓴᓐ ᐊᑐᖅᑐᐊᑎᑦᓯᓲᖑᕗᖅ ᓇᖕᒥᓂᖅᑖᕈᒪᔪᑦ ᐱᒋᐊᕈᑎᖓᓂᒃ, 
ᓇᖕᒥᓂᕆᔭᐅᔭᕇᖅᑐᓪᓗ ᐊᖏᓪᓕᕙᓪᓕᐅᑎᑦᓴᖏᓐᓂᒃ ᖃᑭᒪᐃᓐᓇᕈᑎᑦᓴᖓᓂᓪᓗ. ᑯᐊᐳᕇᓴᐅᔪᖅ 
ᐊᑐᖅᑐᐊᒐᒃᓴᓂᒃ ᐊᑐᐃᓐᓇᐅᒪᑎᑦᓯᓲᖅ ᐃᑲᔪᕈᑎᓂᒃ ᑮᓇᐅᔭᒃᑯᑦ ᐱᕈᕐᐸᓪᓕᐊᒍᑕᐅᓇᓱᐊᖅᑐᓂᒃ $100,000-
ᒥᒃ $3ᒥᓕᐊᓐᒧᑦ. 

 
3. ᓄᓇᓕᓐᓂ ᓯᕗᓂᒃᓴᒧᑦ ᑲᑐᔾᔨᖃᑎᒌᑦ (ᕿᑭᖅᑖᓗᒻᒥ ᓇᖕᒥᓂᓖᑦ ᐱᕙᓪᓕᐊᔾᔪᑎᑦᓴᖏᓐᓄᑦ ᐊᓪᓚᕝᕕᒃ) 

(BBDC) -  ᓄᓇᓕᓐᓂ ᓯᕗᓂᒃᓴᒧᑦ ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᐊᑐᖅᑕᐅᒍᒫᕐᓂᐊᑐᓪᓕ 
ᐃᑲᔪᖃᑦᑕᓂᕐᒧᑦ ᓇᖕᒥᓂᕋᓛᓕᖕᓄᑦ ᕿᑭᖅᑖᓗᒻᒥ. ᐊᑐᖅᑐᐊᑎᑦᓯᔪᓐᓇᖅᑐᑦ, ᐱᖁᑎᒃᑯᑦ ᖁᓚᕐᓇᐃᕐᓯᒪᔪᓂᒃ 
ᐃᑲᔪᖅᑎᐅᓪᓗᑎᓪᓗ ᓇᖕᒥᓂᕆᔭᐅᔪᑦ ᐸᕐᓇᐅᑎᓕᐊᖏᓐᓄᑦ, ᓇᖕᒥᓂᓕᓐᓄᑦ ᐅᖃᐅᔾᔨᒋᐊᖅᑎᐅᓪᓗᑎᒃ 
ᑭᖑᓂᖓᒍᓪᓗ ᖃᐅᔨᒋᐊᒃᑲᓐᓂᓲᖑᓪᓗᑎᒃ ᐅᖃᐅᔾᔪᐃᓂᒃᑯᑦ ᐃᑲᔪᖅᑎᒋᔭᐅᓪᓗᑎᒃ. 

 
4. ᓄᓇᕗᑦᒥ ᓇᖕᒥᓂᓕᓐᓄᑦ ᐊᑭᓕᑦᓴᓂᒃᕕᑦᓴᑦ ᑯᐊᐳᕇᓴᓐ (NBCC) – NBCC-ᑯᑦ ᒐᕙᒪᒃᑯᑦ ᓇᖕᒥᓂᕆᓪᓗᓂᐅᒃ 

ᑯᐊᐳᕇᓴᐅᕗᖅ ᓄᓇᕗᑦ ᒐᕙᒪᖓᑕ ᐱᖁᑎᖓ. ᐃᑲᔪᖅᑎᐅᑎᑕᐅᓇᓱᐊᖅᑐᖅ ᑭᒃᑯᑐᐃᓐᓇᕐᓂᒃ 
ᓇᖕᒥᓂᕐᓄᓪᓗ ᓄᓇᕗᑦᒥ ᓇᖕᒥᓂᖅᑖᕆᔭᐅᔪᓐᓇᖅᑐᑦ ᐊᑐᐃᓐᓇᐅᑲᓐᓂᕈᑎᑦᓴᖓ NBCC-ᑯᑦ 
ᑮᓇᐅᔭᓕᕆᔨᖁᑎᖏᑎᒍᑦ. ᐱᔨᑦᓯᕋᕐᕕᐅᓪᓗᓂ ᐊᑭᓕᑦᓴᖃᑯᑖᒍᓐᓇᐅᑎᓄᑦ 
ᐊᑭᓕᑦᓴᖃᑲᐃᓐᓇᒐᓛᓪᓗᓂᓘᓐᓃᑦ ᐊᑐᖅᑐᐊᕐᕕᐅᔪᓐᓇᖅᑐᖅ, ᑳᓐᑐᕌᒃᓄᑦ ᓱᖏᕐᓲᑕᐅᒍᓐᓇᖅᑐᖅ, 
ᐊᔾᔨᒌᑎᑦᓯᓂᕐᒧᓪᓗ ᐃᖅᑲᓇᐃᔭᖅᑎᖃᕈᓐᓇᖅᑐᓂ ᐃᑲᔪᖅᑎᐅᓪᓗᑎᓪᓗ, ᐊᑐᖅᑐᐊᕕᑦᓴᖅ. NBCC-ᑯᑦ 
ᐃᑲᔪᕈᓐᓇᓲᖑᕗᑦ $100,000-ᓂᒃ $1 ᒥᓕᐊᓐᑖᓚᒧᑦ. 

 
5. ᓇᖕᒥᓂᓖᑦ ᐱᕙᓪᓕᐊᔾᔪᑎᑦᓴᖏᓐᓄᑦ ᑮᓇᐅᔭᒃᑯᕕᑦ ᑲᓇᑕᒥ (BDC) – BDC ᑲᓇᑕᒥ ᓇᖕᒥᓂᕋᓛᓕᓐᓄᑦ 

ᑮᓇᐅᔭᒃᑯᕕᐅᕗᖅ. BDC ᑕᓯᐅᖅᑎᐅᕗᖅ ᑮᓇᐅᔭᖃᖅᑎᑦᓯᓂᕐᒧᑦ ᐊᐅᓚᑦᓯᓂᕐᓂᓪᓗ ᓇᖕᒥᓂᕈᑎᒋᔭᐅᔪᓂ, 
ᓵᓐᖓᓂᕐᓴᐅᓲᖑᓪᓗᓂᓗ ᖃᑭᕙᓪᓕᐊᔪᓂᒃ ᐊᐅᓪᓚᑎᑦᓯᖃᑦᑕᓂᕐᒧᓪᓗ ᓯᓚᕐᔪᐊᒧᑦ ᓯᐊᒻᒪᖅᑎᑦᓯᔨᐅᔪᖅ ᓇᖕᒥᓂᓕᓐᓂᒃ 
ᖃᐅᔨᒪᔭᐅᒃᑲᐃᔨᐅᓪᓗᓂ. ᓴᖅᑭᐅᒪᑎᑦᓯᔨᐅᓇᓱᐊᖅᑐᓂ ᑐᕌᒐᓕᒃ ᐱᕙᓪᓕᐊᑎᑦᓯᔨᐅᓇᓱᐊᖅᑐᖅ ᑲᓇᑕᒥ ᓇᖕᒥᓂᕋᓛᓄᑦ 
ᐊᑯᓐᓈᕿᔪᓄᓪᓗ. BDC ᐊᑐᐃᓐᓇᐅᑎᑦᓯᕗᖅ ᐊᔾᔨᒌᓐᖏᑦᑐᓂᒃ ᑮᓇᐅᔭᒃᑯᑦ ᐅᖃᐅᔾᔨᒋᐊᖅᑎᓄᓪᓗ ᐃᑲᔫᑎᑦᓴᓂᒃ, 
ᖃᓄᑐᐃᓐᓇᕐᓗ ᐊᑭᓖᕙᓪᓕᐊᑎᑦᓯᒍᓐᓇᓲᖑᓪᓗᓂ, ᓲᕐᓗ ᐊᑭᓖᕙᓪᓕᐊᓂᑐᐃᓐᓇᑦ, ᖃᖓᐅᓕᕋᐃᑉᐸᑦ ᐊᑭᓖᒍᑏᑦ, 
ᐊᑭᓖᕙᓪᓕᐊᓂᖅ.  

 
6. ᐱ?9ᓕxJoᕆᔨᒃᑯᑦ x7ml wqCJoEpf5 (ED&T) - ᓄᓇᕗᑦ ᒐᕙᒪᖓᑕ ᐱᓕᕆᕕᖏᑦ ᐱᓕᕆᕕᓪᓗᐊᑕᓖᑦ 

ᐃᑲᔪᖅᑎᐅᑎᑕᐅᔫᓐᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᓇᖕᒥᓂᕋᓛᓕᓐᓄᑦ: 
• ᓇᖕᒥᓂᓖᑦ ᐱᕙᓪᓕᐊᔾᔪᑎᑦᓴᖏᓐᓄᑦ ᑐᑦᓯᕌᑦᓴᑦ (BDF) - ᑖᓐᓇ ᐃᑲᔫᓯᐊᑦᓴᓂᒃ ᑐᑦᓯᕋᕐᕕᑦᓴᖅ 

ᑐᕌᖓᓪᓗᓂ ᐃᖅᑲᓇᐃᔭᕐᕕᑦᓴᖅᑕᖃᒃᑲᓐᓂᖁᓪᓗᒍ ᐱᕙᓪᓕᐊᔾᔪᑎᑦᓴᖓᓄᓪᓗ ᓄᓇᕗᑦ. 
ᖃᓄᑐᐃᓐᓇᖅ ᒪᓕᒐᒃᓴᓖᑦ ᐋᖅᑭᓱᖅᑕᐅᓯᒪᔪᓂᒃ ᐃᑲᔫᑎᑦᓴᒫᖑᔪᓂᒃ ᓇᖕᒥᓂᓕᓐᓄᑦ 
ᓇᖕᒥᓂᕆᔭᖅ ᒪᑭᒪᐃᓐᓇᖁᓪᓗᒍ. ᐃᑲᔫᑎᑦᓴᖅᑕᓕᒃ ᖃᐅᔨᓇᓱᐊᕐᓂᕐᒧᑦ ᐸᕐᓇᐸᓪᓕᐊᓂᕐᒧᓪᓗ, 

ᓇᖕᒥᓂᖅᑖᐸᓪᓕᐊᔪᓄᑦ, ᓇᖕᒥᓂᕆᔭᐅᑉ ᐃᓚᒋᐊᕈᑎᑦᓴᖏᑦ, ᓂᐅᕐᕈᑎᖃᕐᓂᕐᒧᑦ ᐱᖁᑎᒃᑯᓪᓗ 
ᐱᕙᓪᓕᐊᑎᑦᓯᓂᕐᒥᒃ, ᐃᓕᓐᓂᐊᑎᑦᓯᒋᐊᒃᑲᓐᓂᕈᑎᑦᓴᑦ, ᑐᐊᕕᕐᓇᖅᑐᒥᓪᓗ ᑭᖑᕝᕕᖅᑕᐅᒍᑎᑦᓴᑦ  
ᐃᑲᔫᑎᑦᓴᒫᖑᔪᑦ ᓇᖕᒥᓂᕆᔭᐅᔪᑦ ᑲᑕᑉᐸᓪᓕᐊᓯᓐᓂᕐᐸᑦ ᑮᓇᐅᔭᒃᑯᑦ. x7ml, ᑖᓐᓇ 
ᐊᑑᑎᖃᑦᓯᐊᖅᑐᖅ ᓴᓇᕐᕈᑎᕋᓛᖅᑖᕈᒪᔪᓄᑦ ᓇᖕᒥᓂᖅᓱᖅᑐᓄᑦ (ᓲᕐᓗ: ᓴᓇᓐᖑᐊᕈᑏᑦ 
ᒥᑦᓲᑏᓪᓘᓐᓃᑦ). 

 
7. ᑲᑭᕙᒃ ᑲᑐᔾᔨᖃᑎᒌᖏᑦ (KA), ᕿᑎᕐᒥᐅᑦ ᑮᓇᐅᔾᔭᑦᓴᕋᓱᐊᕐᓂᒃᑯᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑲᒥᓴᓐᖑᔪᑦ (KEDC) 

ᐊᒻᒪᓗ ᑭᕙᓪᓕᕐᒥ ᑲᑐᔾᔨᖃᑎᒌᑦ ᐱᕈᕐᐸᓪᓕᐊᑎᑦᓯᓂᕐᒧ (KPD) - ᑖᒃᑯᐊ ᑲᑐᔾᔨᖃᑎᒌᖑᔪᑦ ᓄᓇᓕᖕᓄᑦ 
ᐱᕙᓪᓕᐊᔪᓕᕆᔨᒋᔭᐅᕗᑦ ᐃᓴᕈᕆᔭᐅᓪᓗᑎᒃ ᐊᕕᑦᑐᕐᓯᒪᓂᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 
ᑮᓇᐅᔾᔭᑦᓴᕋᓱᐊᖅᑎᐅᓇᑎᒃ ᐃᓄᐃᑦ ᐱᕙᓪᓕᐊᔪᓕᕆᔨᖁᑎᒋᔭᖏᑦ ᐃᓕᓴᕆᔭᐅᓯᒪᓪᓗᑎᒃ ᓴᓴᐃᐊᑎᐅᔪᑦ 
ᑭᒡᒐᖅᑐᐃᔨᐅᔪᑦ ᐱᔨᑦᓯᕋᖅᑎᐅᓪᓗᑎᓪᓗ ᐃᓄᖏᓐᓄᑦ ᓄᓇᕗᑦ ᓇᖕᒥᓂᓕᓐᓄᑦ. ᓴᖅᑭᕐᓯᒪᓚᕿᕗᑦ 
ᐃᑲᔪᖅᑎᐅᒍᒫᕐᓂᐊᖅᑐᑎᒃ ᐃᓕᓐᓂᐊᑎᑦᓯᒋᐊᒃᑲᓂᕐᓂᕐᒧᑦ ᐃᓄᓐᓂᒃ ᓇᖕᒥᓂᖃᕐᓂᕐᒥᒃ, ᐊᐅᓚᑦᓯᓂᕐᒥᒃ ᐊᒻᒪᓗ 
ᐊᖏᓪᓕᒋᐊᕐᓯᓂᕐᒥᒃ ᓇᖕᒥᓂᖁᑎᒥᒃ, ᐅᔾᔨᕈᓱᒋᐊᒃᑲᓂᖅᑎᑦᓯᔩᑦ ᑐᑭᓯᒋᐊᒃᑲᓂᕐᑎᑦᓯᔨᐅᓪᓗᑎᓪᓗ 
ᑮᓇᐅᔾᔭᓴᕐᓂᕐᒨᖓᔪᓂᒃ ᐃᑲᔪᖅᑕᐅᔾᔪᑎᑦᓴᐅᔪᓂᒃ ᐱᓕᕆᐊᑦᓴᓂᓪᓗ, ᐊᑐᐃᓐᓇᐅᑎᑦᓯᓗᑎᑦ ᐅᐊᔭᒨᖅᑐᓂᒃ 
ᑮᓇᐅᔭᑎᒍᓪᓗ ᐃᑲᔪᖅᑕᐅᔾᔪᑎᑦᓴᓂᒃ ᐃᓄᓐᓄᑦ, ᑐᑦᑕᕐᕕᐅᓗᓂ ᑲᑐᔾᔨᖃᑎᒌᓄᒃ ᒐᕙᒪᐅᔪᓄᓪᓗ ᐱᓕᕆᕕᓐᓄᓪᓗ, 
ᑲᒪᑦᓯᐊᕆᐊᖃᕐᓂᒥᓪᓗ ᖁᕝᕙᑎᑦᓯᓂᕐᒥᓪᓗ ᐃᓕᖅᑯᓯᑦᑎᒍᑦ ᐱᖕᒪᕆᐅᑎᑕᐅᔪᓂᒃ ᐊᑐᖁᔭᖏᓐᓂᓪᓗ.  

 
8. ᕿᑭᖅᑖᓗᒃ ᑯᐊᐳᕇᓴᓐ (QC), ᕿᑎᕐᒥᐅᑦ ᑯᐊᐳᕇᓴᓐ (KC), ᓴᒃᑯ ᑮᓇᐅᔭᓕᐅᕋᓱᐊᖅᑏᑦ ᑯᐊᐳᕇᓴᓐ - ᐃᓄᖕᓄᑦ 

ᐱᒋᔭᐅᓪᓚᑖᖅᑐᑦ ᑕᐃᒪᓐᖓᑦ ᓴᖅᑭᖅᑕᐅᒋᐊᕐᐸᓪᓕᐊᓂᖓᓂᒃ ᐱᕙᓪᓕᐊᑎᑦᓯᔨᐅᔪᑦ ᑯᐊᐳᕇᓴᐅᓪᓗᑎᒃ 
ᓴᖅᑭᖅᑕᐅᓯᒪᔪᑦ ᐊᕕᑦᑐᕐᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐱᕕᑦᓴᖃᑦᓯᐊᖁᓪᓗᒋᑦ ᐃᓄᐃᑦ ᑐᕋᐃᓐᓇᕐᓗᑎᒃ 
ᑐᑦᓯᕋᕐᕕᑦᓴᒧᑦ. ᑐᕌᒐᖃᓪᓗᐊᑐᓪᓕ ᐊᐃᑦᑐᐃᔨᐅᓂᕐᒧᑦ ᓇᓕᐊᓐᓄᑐᐃᓐᓇᖅ ᓄᓇᕗᑦᒥ ᒪᑭᒪᐅᑎᖃᕐᓂᕐᒧᑦ. 
ᐊᑐᖅᑕᐅᓪᓗᓂ ᐃᓕᖅᑯᓯᑐᖃᖅ ᐊᑐᖅᑕᐅᖃᑦᑕᓕᖅᑐᓄᑦ, ᐊᑐᖅᑐᑦᓴᐅᑎᑕᐅᕗᖅ ᐱᕙᓪᓕᕈᑎᑦᓴᒫᖑᓇᓱᐊᖅᑐᓂ 
ᐃᓅᓯᓕᕆᓂᕐᒧᑦ ᒪᑭᒪᐅᑎᑦᓴᓄᓪᓗ ᑮᓇᐅᔭᑎᒍᑦ ᖃᓄᐃᓐᖏᐸᓪᓕᕈᑎᑦᓴᐅᖁᓪᓗᒋᑦ ᐃᓄᓐᓄᑦ 
ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᐅᕝᕙᓘᓐᓃᑦ ᓴᖅᑭᑎᑦᓯᓂᖅ ᓂᐱᖃᕐᓗᓂ ᑮᓇᐅᔭᓕᐅᕈᑎᑦᓴᓂᒃ. 

 
9. ᑮᓇᐅᔭᒃᑯᕕᒃᑎᒍᑦ ᐃᑲᔪᖅᑕᐅᕖᑦ - ᑖᒃᑯᐊ ᑮᓇᐅᔭᒃᑯᕖᑦ (ᕈᐃᐅᓪ ᑮᓇᐅᔭᒃᑯᕕᒃ, CIBC ᐊᓯᖏᓪᓗ...) ᓇᖕᒥᓂᓕᓐᓄᑦ 

ᐃᑲᔪᓲᖑᒋᕗᑦ ᐊᑐᖅᑐᐊᑎᑦᓯᓪᓗᑎᒃ ᑮᓇᐅᔭᒃᑯᕕᖁᑎᒋᔭᐅᔫᓪᓗ ᖄᖓᒍᑦ ᐅᖓᑖᓅᕈᓐᓇᐅᑎᖃᖅᑎᓯᓪᓗᑎᒃ.  
 
ᑐᑭᓯᒋᐊᒃᑲᓂᕐᕕᑦᓴᖅ ᓇᓕᐊᓐᓄᑐᐃᓐᓇᖅ ᑲᑐᔾᔨᖃᑎᒌᖑᔪᓄᑦ ᑮᓇᐅᔭᖅᑎᒍᓪᓗ ᐊᑐᐃᓐᓇᐅᑎᑕᐅᔪᓂᒃ, ᐊᑐᕈᓐᓇᕐᒥᔭᑎᑦ ᑲᓇᑕᒥ-
ᓄᓇᕗᑦᒥᓗ ᓇᖕᒥᓂᓖᑦ ᐱᔨᑦᓯᖅᑕᐅᕕᖓᑕ ᐊᓪᓚᕝᕕᖓᑕ ᖃᕆᓴᐅᔭᒃᑯᑦ ᑎᑎᕋᕐᕕᒋᓗᒍ (www.cbsc.org/nunavut) 
ᐃᑲᔪᖅᑕᐅᔪᒪᓐᓂᕈᕕᑦ ᑲᓇᑕᒥ-ᓄᓇᕗᑦᒥᓗ ᓇᖕᒥᓂᓖᑦ ᐱᔨᑦᓯᖅᑕᐅᕕᖓᑕ ᐊᓪᓚᕝᕕᖓ ᑎᑎᕋᕐᓯᒪᔪᓂ ᐅᕝᕙᓘᓐᓃᑦ 
ᑐᕌᕐᕕᒋᑦᓯᐊᒻᒪᕆᖔᕐᓗᒋᑦ. ᑲᓇᑕᒥ-ᓄᓇᕗᑦᒥᓗ ᓇᖕᒥᓂᓖᑦ ᐱᔨᑦᓯᖅᑕᐅᕕᖓᑕ ᖃᐅᔨᒋᐊᕐᓗᑎᑦ ᓇᑭᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᒪᖔᕐᐱᑦ ᑐᕌᖅᑎᑕᐅᓇᔭᖅᑐᑎᑦ ᐱᕈᕐᐸᓪᓕᐊᑎᑦᓯᔨᒃᑯᓐᓂᒃ ᑲᓇᑕᒥ ᖃᕆᓴᐅᔭᖓᓄᑦ, ᐸᕐᓇᕐᕕᒻᒪᕆᖓᓄᑦ. 
 
ᐸᕐᓇᒌᕐᓯᒪᓕᕋᓗᐊᖅᑐᖓᓕ ᑮᓇᐅᔭᐃᓪᓗ ᐊᑐᐃᓐᓇᐅᓕᕐᑐᑎᒃ, ᖃᓄᐃᓕᐅᕆᐊᖃᓕᖅᑯᖓᓕ? 
 
ᓇᖕᒥᓂᕐᓂᒃ ᐊᐅᓚᑦᓯᒍᒪᓐᓂᕈᕕᑦ, ᐊᑐᐊᒐᕐᑕᖃᐅᖅᑐᖅ ᒪᓕᒋᐊᓕᓐᓂᒃ ᓚᐃᓴᑖᕆᐊᖃᕋᔭᕐᓱᑎᓪᓗ. ᐊᑐᐊᒐᑦ ᐊᔾᔨᒌᓐᖏᐅᖅᑐᑦ 
ᖃᓄᐃᑦᑐᒥᒃ ᓇᖕᒥᓂᖅᑖᕈᒪᓃᑦ ᒪᓕᓪᓗᒍ ᓇᒦᒐᔭᕐᓂᖓᓗ ᑭᓯᐊᓂᓕ ᒪᓕᒋᐊᓕᓪᓚᕆᓐᓂᒃ ᐊᑐᐊᒐᖃᕐᒥᔪᖅ (ᑐᑭᓯᒋᐊᕐᕕᑦᓴᖅ 
ᑕᒪᑦᓱᒪ ᒥᑦᓵᓄᑦ ᑎᑎᕋᖅᑕᐅᓯᒪᖃᑕᐅᓂᕐᒧᓪᓗ ᑐᑭᓯᒋᐊᕐᕕᑦᓴᖅ ᐊᒻᒪᓗ ᖃᐅᔨᒋᐊᕐᕕᑦᓴᐅᒋᓪᓗᓂ ᑎᑎᖅᑲᖁᑎᓃᑦᑐᖅ ᐊᑐᐊᒐᕐᓄᑦ 
ᓚᐃᓴᓐᔅᓄᓪᓗ ᑐᑦᑕᕐᕕᐅᔪᓂᒃ ᑐᑭᓯᒋᐊᕐᕕᒃ ᐅᕝᕙᓘᓐᓃᑦ ᑲᓇᑕᒥ-ᓄᓇᕗᑦᒥᓗ ᓇᖕᒥᓂᓖᑦ ᐱᔨᑦᓯᖅᑕᐅᕕᖓᑕ ᐊᓪᓚᕝᕕᖓᓄᑦ):  

 
 
1. ᓄᓇᓖᑦ ᒐᕙᒪᖏᑕ ᓚᐃᓴᖏᑦ, ᐊᕕᑦᑐᕐᓯᒪᓂᐅᔪᑦ ᒪᓕᒐᕋᓛᓪᓗ - ᓇᖕᒥᓂᕐᑖᕋᓱᐊᓚᖓᓐᓂᕈᕕᑦ ᓄᓇᓕᒻᒥ ᕼᐊᒪᓚᓕᒻᒥᒪ 

ᕕᓕᔨᓕᒻᒥ, ᑕᐅᓐ, ᓄᓇᓕᕐᔪᐊᓕᒻᒥᓘᓐᓃᑦ ᓇᖕᒥᓂᕐᑖᓂᕐᒧᑦ ᓚᐃᓴᑖᕆᐊᖃᖅᑐᑎᑦ ᓄᓇᕕᑦ ᒐᕙᒪᖓᑕ ᐊᓪᓚᕝᕕᖓᓂᒃ. 
ᖃᐅᔨᒋᐊᕆᐊᖃᕐᒥᔪᑎᑦ ᐊᕕᑦᑐᕐᓯᒪᓂᕐᑕᖃᕐᒪᖔᑕ ᒪᓕᒐᕋᓛᓂᓪᓘᓐᓃᑦ ᐊᐳᖅᑕᕐᕕᒋᒐᔭᖅᑕᕐᓂᒃ ᓇᖕᒥᓂᕐᑖᕐᕕᒋᔪᒪᔭᕕᑦ 
ᐃᓂᖓᓄᑦ. ᑐᑭᓯᒋᐊᒃᑲᓂᕐᕕᑦᓴᖅ ᓄᓇᕕᑦ ᒐᕙᒪᖓᓂᒃ.  

 
2. ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ - ᒪᓕᒃᑕᐅᒋᐊᓖᑦ ᐊᑐᕐᓗᒋᑦ ᓇᓗᓇᐃᒃᑯᑕᕐᑖᕆᐊᖃᖅᑐᑎᑦ 

ᐃᖅᑲᓇᐃᔭᕐᑎᓐᓄᑦ ᐃᖅᑲᓇᐃᔭᕐᕕᓄᓪᓗ ᓇᖕᒥᓂᖅᑖᖏᓐᓂᕐᓂ. ᓚᐃᓴᑖᕆᐊᖃᕐᒥᔪᖅ ᑕᐃᒪᐃᑦᑐᒥᒃ ᓇᖕᒥᓂᖁᑎᒋᔭᑦ 

ᐅᕝᕙᓘᓐᓃᑦ ᐊᐅᓚᓂᖓᓄᑦ ᓚᐃᓴᒥᒃ (ᓲᕐᓗ: ᓅᑎᑦᓯᔨᓄᑦ ᓚᐃᓴ). ᐊᑎᓕᐅᖅᑕᐅᒍᓐᓇᖅᑐᑎᑦ, ᑐᑭᓯᒋᐊᕐᕕᒋᓗᒋᑦ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ. 

 
3. ᐊᑎᓕᐅᖅᑕᐅᑎᑦᓯᓂᖅ ᓇᖕᒥᓂᕆᔭᕐᓂᒃ - ᓇᖕᒥᓂᕆᔭᐅᔪᓕᒫᑦ ᑮᓇᐅᔾᔭᓴᖅᑎᐅᖏᑦᑐᓪᓗ ᐊᐅᓚᑦᓯᓂᖃᕈᒪᔪᑦ ᓇᖕᒥᓂᖅ 

ᓄᓇᕗᑦᒥ ᑎᑎᕋᖅᑕᐅᓯᒪᔭᕆᐊᖃᕐᐳᑦ ᓄᓇᕗᑦ ᒪᓕᒐᕐᓂ ᑎᑎᕋᕐᓯᒪᕕᖏᓐᓂ. 
 

4. ᓇᖕᒥᓂᕆᔭᐅᑉ ᓈᓴᐅᑖ - ᓇᖕᒥᓂᓕᓕᒫᑦ ᓄᓇᕗᑦᒥ ᐊᑎᓕᐅᖅᑕᐅᖃᑕᐅᓯᒪᔭᕆᐊᖃᕐᐳᑦ ᒐᕙᒪᖃᒃᑯᓐᓄᑦ ᓇᖕᒥᓂᕆᔭᐅᔫᑉ 
ᓈᓴᐅᑖᓄᑦ. ᓈᖕᒥᓂᕆᔭᐅᔫᑉ ᓈᓴᐅᑖ ᓈᓴᐅᑎᑖᖅᑎᑕᐅᓚᕿᓲᖑᕗᑦ ᐱᔭᕆᐊᑭᓐᓂᕐᓴᐅᒐᔭᕐᒪᑦ ᐊᒥᓱᑦ 
ᑐᑦᓯᕋᖃᑦᑕᑎᓪᓗᒋᑦ ᓇᖕᒥᓂᓖᑦ ᒐᕙᒪᒃᑯᓐᓂᒃ. ᐊᑕᖐᓯᒪᓂᐊᕐᐳᑦ ᓯᑕᒪᓂᒃ ᐱᓪᓗᐊᑕᐅᔪᓂᒃ ᑖᒃᓰᔭᐅᑎᐅᔪᓄᑦ 
ᓇᖕᒥᓂᓕᖕᓄᑦ ᑮᓇᐅᔭᖁᑎᖃᕐᕕᐅᔪᓂᒃ: ᑯᐊᐳᕇᓴᓖᑦ ᑖᒃᓰᔭᐅᑎᖏᑦ, ᐃᓯᖅᑎᑦᓯᒍᑏ/ᐊᓂᒍᓐᓇᐅᑏᑦ, ᑮᓇᐅᔾᔭᑦᓵᑎᒍᑦ 
ᑖᒃᓯᔭᐅᑏᑦ ᐊᒻᒪᓗ GST-ᒧᑦ. ᓇᓗᓇᐃᕆᐊᒃᑲᓂᕐᓯᒪᔪᓂᒃ ᖃᐅᔨᒋᐊᕐᕕᑦᓴᖅ ᑎᑎᕋᕐᓗᑎᑦ ᐅᖄᓚᓗᑎᓪᓘᓐᓃᑦ ᑲᓇᑕᒥ 
ᐃᓐᑲᒻᑖᒃᓯᓕᕆᔨᒃᑯᓐᓄᑦ.  

 
5. ᑮᓇᐅᔭᑦᓵᓂᒃ ᑖᒃᓰᔭᕐᓂᖅ - ᐃᖅᑲᓇᐃᔭᖅᑎᖁᑎᕕᑦ ᑮᓇᐅᔾᔭᑦᓴᐅᑎᖏᓐᓂᒃ ᑖᒃᓰᔭᐅᑏᑦ ᐲᔭᖃᑦᑕᕋᔭᖅᑕᑎᑦ. 

ᑎᑎᕋᖃᑦᑕᕆᐊᖃᕋᔭᖅᑕᑎᑦ ᑖᒃᓯᔭᐅᑎᓄᑦ 21 ᐅᓪᓗᐃᑦ ᐊᓂᒍᓚᐅᓐᖏᓐᓂᖏᓐᓂ ᐃᖅᑲᓇᐃᔭᖅᑏᑦ ᐊᑭᓕᓚᐅᕐᓗᒍ.  
ᑐᑭᓯᒋᐊᕈᑎᑦᓴᑦ ᐱᔭᑦᓴᐅᔪᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓂᒃ.   

 
6. ᓄᓇᓖᑦ ᒐᕙᒪᖓᑕ ᓇᖕᒥᓂᖃᖅᑐᒧᑦ ᑖᒃᓰᔭᐃᑎᑦᓯᓂᖓ - ᓄᓇᓖᑦ ᐃᓚᖏᑦ ᐊᑭᓖᑎᑦᓯᓲᑦ ᓇᖕᒥᓂᓖᑦ 

ᑖᒃᓰᔭᐅᑎᖓᓐᓄᑦ ᐊᑐᖅᑐᐊᕈᑏᑦ ᐃᓪᓗᒧᑦ ᒪᓕᑦᑕᐅᓗᓂ ᖃᑦᓯᐳᓴᖓᓂᒃ. ᖃᐅᔨᒋᐊᕐᕕᒋᔪᓐᓇᖅᑕᑎᑦ ᓄᓇᕕᑦ ᒐᕙᒪᖏᑦ 
ᑐᑭᓯᒋᐊᒃᑲᓐᓂᕈᒪᒍᕕᑦ. 

 
ᐃᓚᖏᑦ ᒪᓕᒃᑕᐅᔭᕆᐊᖃᒻᒪᕆᓐᖏᑦᑑᒐᓗᐊᑦ ᑭᓯᐊᓂ ᐊᑐᖁᔭᐅᔪᑦ ᐅᑯᐊᖑᕗᑦ:  
 
7. ᓇᓪᓕᐅᒃᑯᒫᑦ - ᐊᑭᓖᒋᐊᖃᓯᓐᓂᕈᕕᑦ ᓇᓪᓕᐅᒃᑯᒫᖅᑖᕐᓯᒪᔭᕆᐊᖃᕐᐳᑎᑦ ᐃᓐᓱᐊᕋᓐᓯᒥᒃ ᑕᐅᒎᓯᖓᓄᓪᓗ 

ᓇᖕᒥᓂᕐᐱᑦ ᓇᓪᓕᐅᒃᑯᒫᒥᒃ ᐊᐅᓚᑦᓯᔪᓐᓇᐅᑎᑦᓴᕐᓂᒃ. ᐊᑭᖏᑦ ᐊᔾᔨᒌᓲᖑᓐᖏᑦᑐᑦ ᖃᓄᐃᑦᑐᒥᒃ ᓇᖕᒥᖃᕐᓃᑦ 
ᒪᓕᓪᓗᒍ ᐊᖏᓂᖓᓂᓪᓗ. ᖃᐅᔨᒋᐊᕐᕕᒋᒃᑭᑦ ᖃᓂᒋᓂᕐᐹᓐᓂ ᓇᓪᓕᐅᒃᑯᒫᓕᕆᔨᒃᑯᑦ 
ᓇᓗᓇᐃᔭᐃᕕᐅᒋᐊᒃᑲᓂᕐᓂᐊᕋᕕᑦ. 

 
8. ᓇᖕᒥᓂᕆᔭᐅᑉ ᖃᓄᐃᑦᑑᓂᖓ ᒪᓕᓪᓗᒍ ᐊᑐᐊᒐᐃᑦ - ᓇᖕᒥᓂᕐᑖᕆᒐᓱᐊᖅᑕᐃᑦ ᒪᓕᓪᓗᒍ, ᖄᖓᒍᑦ 

ᐊᔾᔨᒌᓐᖏᑦᑐᓂᒃ ᓚᐃᓴᑖᕆᐊᖃᑐᐃᓐᓇᕆᐊᖃᖅᑐᓯ ᐱᔪᓐᓇᐅᑎᓂᓪᓗ. ᓲᕐᓗ ᐊᔾᔨᐅᑎᓪᓗᒍ, ᓇᖕᒥᓂᕆᔭᖅ 
ᓂᕆᕕᐅᑉᐸᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᖃᐅᔨᓴᖅᑕᐅᖅᑳᕆᐊᖃᕋᔭᖅᑐᖅ ᖃᑦᑎᕆᔨᒃᑯᓂᓪᓗ. ᐃᓚᖏᑦ 
ᓅᑎᑦᓯᔨᐅᒍᒪᔪᑦ ᓅᑎᑦᓯᔨᐅᓂᕐᒧᑦ ᓚᐃᓴᖃᕆᐊᖃᓲᑦ. 

 
9. ᐃᖅᑲᓇᐃᔭᖅᑏᑦ ᐊᑐᕆᐊᓕᖏᑦ -ᓇᖕᒥᓂᖅᑖᕋᓱᐊᓚᖓᒍᕕᑦ ᖃᐅᔨᒪᔭᕆᐊᖃᒻᒪᕆᑉᐳᑎᑦ ᒪᓕᒐᓕᐊᖑᓯᒪᔪᓂᒃ 

ᒪᓕᑦᑕᐅᔭᕆᐊᓕᓐᓂᒃ ᐃᖅᑲᓇᐃᔭᕐᑎᖁᑎᕕᑦ ᐅᓄᕐᓂᖏᓐᓄᑦ ᐊᑐᕆᐊᓖᑦ ᒪᓕᓪᓗᒋᑦ. ᑖᓐᓇ ᒪᓕᒐᑦ 
ᓴᖅᑭᕐᓯᒪᓚᕿᕗᖅ ᓇᓗᓇᐃᔭᐃᒍᑕᐅᓪᓗᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕖᓪᓗ ᓄᓇᕗᑦᒥ 
ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᓕᖏᓐᓂᓪᓗ. ᒪᓕᒐᖅ ᓇᓗᓇᐃᔭᐃᓯᒪᒋᕗᖅ ᑭᓇᑐᐃᓐᓇᖅ 
ᐅᓐᓂᓗᒃᑐᒥᓂᐅᑉᐸᑦ ᖃᐅᔨᓇᓱᐊᖅᑕᐅᑎᓪᓗᒍ ᐅᓐᓂᕐᓘᑎᒥᓂᖅ. ᐃᖅᑲᓇᐃᔭᖅᑏᑦ ᐊᑐᕆᐊᓕᖏᓐᓄᑦ 
ᐃᖅᑲᓇᐃᔭᖅᑎᐅᔪᖅ ᐃᓱᒪᑦᓴᕐᓯᐅᖅᑎᐅᕗᖅ ᐃᓱᒪᓕᐅᕆᐊᖃᕋᐃᒍᓂᓗ ᐃᓱᒪᓕᐅᖅᑎᓪᐅᓗᓂ ᐊᑭᕋᖅᑑᑎᔫᒃ 
ᐊᑭᕋᖅᑑᑎᒍᑎᖓᓂᒃ ᐃᖅᑲᓇᐃᔭᕐᕖᑦ ᐃᖅᑲᓇᐃᔭᖅᑏᓪᓗ ᐱᔾᔪᑕᐅᓗᓂ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ 
ᑲᒪᒋᔭᕆᐊᓕᖏᑕᓗ ᒥᑦᓵᓄᑦ. ᑐᑭᓯᒋᐊᒃᑲᓂᕐᕕᑦᓴᖅ ᒐᕙᒪᒃᑯᑦ ᐃᖅᑲᖅᑐᐃᕕᓕᕆᔨᒃᑯᖏᑦ.  

 
10. ᐊᑦᑕᓇᖅᑐᒦᑎᑦᓯᑕᐃᓕᓂᕐᒨᖓᔪᑦ - ᓇᖕᒥᓂᖅᑖᓚᖓᒍᕕᑦ ᖃᐅᔨᒪᔭᕆᐊᖃᒻᒪᕆᑉᐳᑎᑦ ᐊᑐᐊᒐᐃᑦ 

ᖃᓄᐃᓕᖓᒻᒪᖔᑕ ᐃᖅᑲᓇᐃᔭᖅᑎᖁᑎᕕᑦ ᐊᑦᑕᓇᖅᑐᒦᑦᑕᐃᓕᒋᐊᖃᕐᓂᖓᓂᒃ. ᓇᓗᓇᐃᔭᕐᓯᒪᔪᑦ 
ᐱᔭᑦᓴᐅᕗᑦ ᑎᑎᕋᕐᓗᑎᑦ ᐅᖄᓚᓗᑎᓪᓘᓐᓃᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᑦ ᐊᓪᓚᕝᕕᖓᓄᑦ.   

 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᖃᑦᑎᕆᔨᒃᑯᓪᓗ ᐊᑦᑕᓇᖅᑐᒦᑦᑕᐃᓕᒪᓂᕐᒧᓪᓗ ᒪᓕᒐᖁᑎᖏᑦ 
ᖃᐅᔨᒋᐊᕐᑕᐅᖅᑳᕆᐊᖃᑉᐳᑦ ᓇᖕᒥᓂᕐᓂᒃ ᒪᑐᐃᕐᓯᓚᐅᓐᖏᓂᕐᓂ. ᐃᑯᐊᓪᓚᑦᑐᓕᕆᓂᕐᒧᑦ 

ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᓪᓗ, ᖃᐅᔨᒋᐊᕐᓗᒍ ᖃᑦᑎᕆᔨᒃᑯᑦ ᐊᖏᔪᖅᑳᖓ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᓇᖕᒥᓂᖁᑎᕕᑦ ᒥᑦᓵᓄᑦ, ᖃᐅᔨᒋᐊᕐᓗᒋᑦ ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᖏᑦ ᐃᓄᓕᕆᔨᖏᓪᓗ.  
 

11. ᐃᒡᓗᕐᔪᐊᒥᒃ ᐊᑐᖅᑐᐊᕐᓂᖅ - ᐊᑐᖅᑐᐊᓚᖓᓐᓂᕈᕕᑦ ᓇᖕᒥᓂᕕᑦ ᐃᓂᖓᓄᑦ (ᐅᕝᕙᓘᓐᓃᑦ ᐊᓯᐊᒍᑦ, 
ᓇᖕᒥᓃᑦ ᐊᐅᓚᒍᑎᖃᕐᓂᐊᕐᐸᑦ ᐊᑐᖅᑐᐊᕆᐊᖃᕐᓗᑎᑦ), ᖃᐅᔨᒃᑲᕆᐊᓖᑦ ᐊᑐᖅᑐᐊᑎᑦᓯᔨ 
ᑐᓴᐅᒪᑎᑦᓯᒋᐊᒃᑲᓂᖅᑎᐅᔪᖅ ᐱᔨᑦᓯᖅᑎᐅᓯᓐᓈᖅᑐᓂ ᑕᒪᒃᑮᓐᓄᑦ ᐊᑐᖅᑐᐊᑎᑦᓯᔪᒧᑦ ᐊᑐᖅᑐᐊᕐᑐᒧᓪᓗ 
ᐊᑭᖃᕆᐊᖃᓐᖏᑦᑐᖅ ᑕᒪᒃᑮᓐᓄᑦ. ᖃᐅᔨᒋᐊᕐᕕᒋᔪᓐᓇᖅᑕᐃᑦ ᐊᑐᖅᑐᐊᖅᑐᓄᑦ ᐊᓪᓚᕝᕕᒃ.  

 
12. ᐱᔪᒐᕐᓴᐅᔾᔨᔨᐅᔪᓄᑦ ᐊᑎᓕᐅᖅᑕᐅᖃᑕᐅᓯᒪᓂᖅ - ᐊᑎᓕᐅᖅᑕᐅᖃᑕᐅᕕᑦᑕᖃᕐᐳᖅ ᓇᖕᒥᓃᑦ ᐊᑐᕐᓗᒍ 

ᑳᓐᑐᕌᒃᑕᐅᖃᑦᑕᕐᓂᐊᕈᕕᑦ ᐊᑎᓕᐅᖅᑕᓯᒪᖃᐅᒍᓐᓇᖅᑐᑎᑦ ᐱᔪᒐᕐᓴᐅᔾᔨᑎᑕᐅᖃᑦᑕᕐᓂᐊᕋᕕᑦ.  
 

a. ᓄᓇᕗᑦᒥ ᓇᖕᒥᓂᖃᖅᑐᓂᒃ ᐃᑲᔪᖅᑏᑦ (NNI) - ᑖᓐᓇ ᐊᑐᖅᑕᐅᓲᖑᔪᖅ ᐊᑐᐊᒐᕆᔭᖓᑦ ᓄᓇᕗᑦ 
ᒐᕙᒪᖓᑕ ᑳᓐᑐᕌᒃᑕᐅᓂᖅ ᐊᑭᑦᑐᕋᐅᑎᒍᑕᐅᔪᒧᑦ (ᐊᑭᑦᑐᕋᐅᑎᒍᑕᐅᔫᑉ ᐋᖅᑭᑦᓯᒪᐅᑎᑦᓴᖓ ᐊᒻᒪᓗ 
ᐃᖅᑲᓇᐃᔭᖅᑎᑖᕈᑎᑦᓴᓂᒃ ᑐᓂᔭᐅᑐᐃᓐᓇᕐᓂᖅ) ᐃᑲᔫᑕᐅᓇᓱᐊᖅᑐᓂ ᓄᓇᓐᓂ, ᓄᓇᕗᑦᒥ ᐊᒻᒪᓗ 
ᐃᓄᐃᑦ ᑲᑐᔾᔨᖃᑎᒌᒋᔭᖏᓐᓄᑦ ᐃᑲᔫᑕᐊᓇᔭᕐᒪᑦ ᑮᓇᐅᔭᒃᑯᑦ ᐱᖁᑎᒃᑯᓪᓗ ᓄᓇᕗᑦ ᒐᕙᒪᖓᓄᑦ 
ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᑲᔫᑕᐅᓇᔭᕐᒪᑦ ᐊᑭᑐᓗᐊᕌᓗᓐᖏᑦᑐᒃᑯᑦ. ᓇᓗᓇᐃᔭᕆᐊᒃᑲᓂᕐᓯᒪᔪᑦ 
ᐱᔭᑦᓴᐃᑦ ᖃᐅᔨᒃᑲᕐᓗᒋ ᓴᓇᔪᓕᕆᔨᒃᑯᖏᑦ ᒐᕙᒪᒃᑯᑦ.   

 
b. ᐃᓄᓪᓚᑦᑖᓄᑦ ᐊᑎᓕᐅᖅᑕᐅᖃᑕᐅᓯᒪᓂᖅ (ᐊᖏᕈᑎᓃᑦᑐᖅ 24) - ᐊᖏᕈᑎᓃᑦᑐᖅ 24-ᒥ ᓄᓇᕗᑦ 

ᓄᓇᑖᕐᓂᕐᒧᑦ ᐊᖏᕈᑎᖏᓐᓂ, ᓇᓗᓇᐃᔭᕐᓯᒪᔪᖃᕐᐳᖅ ᑲᔪᖏᕐᓴᖅᑕᐅᒋᐊᕈᑎᑦᓴᖏᓐᓂᒃ ᒐᕙᒪᒃᑯᑦ 
ᐊᑐᕐᓂᕐᓴᐅᖃᑦᑕᖁᓪᓗᒋᑦ ᓇᖕᒥᓂᕆᔭᐅᔪᓂᒃ ᐃᓄᓐᓄᑦ ᓇᖕᒥᓂᕆᔭᐅᔪᓄᓪᓗ ᓄᓇᕗᑦᒥ 
ᐊᑭᑦᑐᕋᐅᑎᒍᑎᑦᓴᓂᖅ ᓴᖅᑭᑎᑦᓯᒐᐃᑉᐸᑕ. ᓄᓇᕗᑦ ᑐᓐᖓᕕᒃᑯᑦ ᐱᓯᒪᑦᓯᓲᖑᕗᑦ ᐃᓄᓐᓄᑦ 
ᓇᖕᒥᓂᕆᔭᐅᔪᑦ ᐊᑎᓕᐅᖅᑕᐅᓯᒪᔪᖁᑎᖏᓐᓂᒃ ᐃᓕᓴᕆᔭᐅᓯᒪᔪᑦ ᐃᓄᓐᓄᑦ ᓇᖕᒥᓂᖁᑎᒋᔭᐃᑦ 
ᓄᓇᕗᑦᒥ ᐊᖏᕈᑎᓃᑦᑐᖅ 24-ᒥ ᒪᓕᓪᓗᒍ. ᐊᑎᓕᐅᖅᑕᐅᖃᑕᐅᒍᓐᓇᖅᑐᑎᑦ, ᖃᐅᔨᒋᐊᕐᕕᒋᓗᒋᑦ 
ᓄᓇᕗᑦ ᑐᓐᖓᕕᒃᑯᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᔨᖏᑦ.  

 
ᑐᑭᓯᒋᐊᒃᑲᓂᕐᕕᑦᓴᖅ ᐃᑲᔪᖅᑕᐅᔪᒪᒍᕕᓪᓘᓐᓃᑦ ᓇᖕᒥᓂᖅᑖᕈᒪᑎᓪᓗᑎᑦ, ᓇᑦᓯᐅᑎᓯᒪᔪᓂ ᑎᑎᕋᕐᓯᒪᔪᑦ 
ᖃᐅᔨᒋᐊᕐᕕᑦᓴᐃᑦ ᖃᓄᖅᑑᕆᐊᕈᑎᑦᓴᓄᓪᓗ ᑐᑭᓯᒋᐊᕐᕕᒃ.  


